
					এই পাতাটির মুদ্রণ সংশোধন করা প্রয়োজন। 
কিষ্কিন্ধ্যাকাণ্ড ]
আগে যান ভগীরথ করি শঙ্খধ্বনি । হিমালয়ে উঠিলেন দেবী সুরধুনী ॥ সবে বলে, সাধু, সাধু, ভাল ভগীরথ । গঙ্গা আনি করিলেন তরিবার পথ | ভুবনের মধ্যে ভগীরথ পুণ্যবান। ত্ৰিভুবনে কেবা ভগীরথের সমান। সংসার পবিত্র হৈল পরশে গঙ্গার। স্বৰ্গ মৰ্ত্ত্য পাতালের হইল উদ্ধার | আইলেন গঙ্গা ভগীরথের কারণে । মহাপাপী স্বর্গে যায় গঙ্গা-দরশনে । রাম-নাম স্মরণেতে পাপের বিনাশ । গঙ্গার মাহাত্ম্য-গীত রচে কৃত্তিবাস ৷
mu =m-Hui
বানর-সৈন্তগণের প্রতি সুগ্ৰীবের
আদেশ ।
হেন হিমালয়-গিরি বহু-আয়তন (২) । তথা যত্নে অন্বেষিহ জানকী রাবণ ৷ তথা যদি জানকীর না পাও উদ্দেশ । তাহার উত্তর দেশে করিহ প্রবেশ ৷ বিষম দুর্গম অতি ভয়ানক স্থল । বৃক্ষ নাহি, গিরি নাহি, নাহি তাতে জল ৷ দুই শত যোজনের পথ সেই দেশ । পাইবে অত্যন্ত ভয় করিতে প্রবেশ | সকল বানর তথা হইও সাবধান । ঝাট যাবে আসিবে, তবে সে পরিত্রাণ ॥ কৈলাস পৰ্ব্বতে যাইও তাহার উত্তর। দশ দিক আলো করে সহস্র শিখর। যোজন সহস্র নয় তার আয়তন । উভেতে পৰ্ব্বত লক্ষ গণিত যোজন।
o সুরধুনা-গঙ্গাদেবী । (২) বহু আয়তন-বহু বিস্তৃত। (৩) পুর-রিপু-ত্রিপুরারী মহাদেব ।
30

তাহাতে অপূর্ব পুরী, পুর-রিপু (৩) যায়। সতত করেন লীলা পাৰ্ব্বতী সহায় ॥ আর এক অদ্ভূত অলঙ্কা নামে পুরী। ধনেশ্বর কুবের তাহার অধিকারী। তাহার উপরে নদী নামেতে বিমলা । তার জল রাঙ্গা বৰ্ণ যেন রত্নপলা ॥ ধনেশ্বর কুবের করেন স্নান তায় । সুগন্ধি চন্দন-বৃক্ষ তীরে শোভা পায় ৷ সীতা লৈয়া যদি থাকে তথা দশানন । চতুর্দিকে তাহার করিও অন্বেষণ ৷ তথা যদি জানকীর না পাও উদ্দেশ । ত্ৰিশৃঙ্গ-পৰ্ব্বতে গিয়া করিবে প্রবেশ। ত্ৰিশৃঙ্গ-পৰ্ব্বত সেই তিন মূৰ্ত্তি ধরে। চমৎকার হবে তথা সকল বানরে। এক শৃঙ্গ রূপ তার যেন চন্দ্রকলা । দ্বিতীয় শুঙ্গের রূপ যেন মণি-পলা। অন্য শুঙ্গ রাঙ্গা বৰ্ণ, সৰ্ব্বত্র প্রকাশ । বিশৃঙ্গ-পৰ্ব্বত গিয়া জুড়েছে আকাশ । সেখানে করিও তত্ত্ব শিখরে শিখরে । যত্ব করি অন্বেষিহ সকল বানরে ৷ তথা যদি নাহি পাও সীতা লঙ্কেশ্বর । তাহার উদ্দেশে যাবে তাহার উত্তর। তাহার উত্তরে'এক অদ্ভূত আকার। জম্বুবৃক্ষ দেখিবে সে অতি চমৎকার। স্বৰ্ণজস্ব বৃক্ষ সেই সোনার আকার। তার নামে জম্বুদ্বীপ হইল প্রচার। সকলের মুখ্য সেই জম্বুদ্বীপ কয়। অন্য যত দ্বীপ জম্বুদ্বীপ তুল্য নয়। তার তলে দেবগণ নিত্য করে কেলি । তাহার কারণে ইহা জস্থদ্বীপ বলি।

		 এই পাতা শেষ সম্পাদিত হয়েছে ১৫:২৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

